
rector de - , direction de - , ingeniero de - , schola de -s, exploitation de - , descender in un - , exploitar un - . Carga explosive que age, sia per explosion, sia per sufflo: campo/zona de -s, barrage de -s, blocada de -s, periculo de -s, detector de -s, lanceator de -s, dragator de -s, chassator de -s, collocar/poner/disseminar -s, - terrestre, - aquatic, - flotante, - magnetic, - submarin: mina (peso de moneta in Antiquitate). De hic: minar-minator, dragator de -s, minas etc., poneminas etc. 

minar {v} Poner minas, excavar, ruinar: - su sanitate, - su fortias, - le bases del societate, - un terreno, - un ponte, zona minate; excavar por minerales o metallo.

minaret {s} (del turc. minare) Arch. Turre de un moschea del alto del qual, presso le musulmanes, le muezin appella le populo al prece.

minator {s} Obrero qualificate qui labora in un mina: lanterna/lampa de - , village de -es, vestimentos de - , exopero del -es. Mil. Ponitor de minas.

mineral {adj} Que appertine al minerales: regno -, insimul del objectos comprendite sub le nomine de minerales: aqua - , fonte - , aqua que contine minerales in dissolution e que on usa in biberages, banios, oleo - , grassia - , lana - , chimia - . De hic: mineralisar-mineralisation, mineralisator; vegetomineral etc., mineral-mineralogo etc.).

mineral {s} (del lat. minera, mina) Corpore inorganic, solide al temperatura ordinari, constituente le roccas del cortice terrestre; il ha -es amorphe e -es crystallisate (quarz, mica) : - aurifere/de auro, - plumbifere/de plumbo, - cuprifere/de cupro, - stannifere/ de stanno, - platinifere, - de ferro, - de manganese, monstra de -, jacimento de - , production de -es, extraction/exploitation de -es, extraher -es del solo, transporto de -es, tractamento/transformation de -es, chimia del -es, transformar in -es.

mineralisar {v} Modificar le aqua per le addition de substantias mineral.

mineralisation {s} Modification que pone a proba le substantias metallic combinate con un mineralisator: processo de - . 

mineralisator {s} Geol. Elemento como le chloro, fluor, boro, sulfure, que pote, combinate de metallos, penetrar in le stato fluide in le roccas e contribuer a lor metamorphismo. 

mineralogia {s} Scientia que ha por objecto le studio del minerales. 

mineralogic {adj} Relative al mineralogia: collection - .

mineralogista {s} Mineralogo, specialista del mineralogia. 

mineralogo {s} Mineralogista. De hic: mineralogia-mineralogista; mineralogic.

mineralographia {s} (gr. graphein, describer) Scientia del description del minerales.

+ mineralographic {adj} Relative al mineralographia.

+ minerari {adj} Relative al edification de minas: industria - , urbe - , centro - , exploitation/extraction - , ingeniero - , scientia - , productos - , concession - , pumpa - , accidente - , disastro/catastrophe - .

Minerva {spr} Rom. Rel. Dea latin assimilate per le romanos al Athena grec. De hic: minerval.

minerval {adj} Appertinente a Minerva: culto - .

+ minestrone {s} (parola ital.) Cul. Suppa milanese facite de ris, phaseolo, caule, pastas, lardo.

+ Ming {spr} Dynastia chinese que regnava de 1368 a 1684; illo inaugurava le reportos commercial con Europa: dynastia - , porcellana - . 

miniar {v} (parola lat. ) Pinger con minium, oxydo de plumbo (Pb3O4), de un belle rubre; illustrar; pinger miniaturas.

miniaspirator{s} Sorte de aspirator (de pulvere).

miniatura {s} (lat. miniatura, de minio, minium) Littera rubie traciate con minium sur le manuscriptos, missales ancian etc.; le arte de pinger in parve per colores fin, diluate in aqua gummate, sur ebore, sur vitellino: pictor de -s, portrait in - , parve effigies,

